
ᐱᔾᔪᑎᖃᖅᑐᒥ: ᑐᓴᖅᑎᑦᑎᔾᔪᑎ ᕿᒥᕐᕈᓂᕐᒥᒃ ᐆᒧᖓ University of Birminghamᑉ “Shipping 

Emissions in the Arctic and North Atlantic Atmosphere” ᐱᓕᕆᐊᖅ 

ᑐᒃᓯᕋᖅᑕᐅᔪᖅ 

 

Zongbo Shi −ᒧᑦ: 

 

ᐅᓇᐅᑎᓪᓗᒍ ᐊᐃᕆᓕ 14, 2022, ᓄᓇᕗᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ 

ᕿᒥᕐᕈᖁᔭᐅᓪᓗᑎᒃ University of Birminghamᑉ “Shipping Emissions in the Arctic and North 

Atlantic Atmosphere” ᐱᓕᕆᐊᒧᑦ ᑐᒃᓯᕋᖅᑕᐅᔪᒥᑦ ᑖᒃᑯᓇᙵᑦ ᓄᓇᕗᒥᑦ ᐸᕐᓇᐃᔨᒃᑯᑦ ᑲᒥᓴᓐᑯᖏᓐᓄᑦ 

(ᑲᒥᓴᓐᑯᑦ) ᐃᓚᖃᖅᖢᑎᒃ ᐱᐅᔪᒧᑦ ᒪᓕᑦᑎᐊᕐᓂᖏᓐᓄᑦ ᓇᓗᓇᐃᔭᐃᓯᒪᑦᑎᐊᖅᖢᑎᒃ ᕿᑭᖅᑖᓘᑉ ᐅᐊᖕᓇᖅ 

ᕿᑭᖅᑖᓗᖕᒥ ᐊᕕᒃᑐᖅᓯᒪᔪᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ. ᒪᓕᒃᖢᑎᒃ ᑎᑎᕋᒃᓯᒪᔪᖅ 12, 

ᐊᕕᒃᓯᒪᓂᖓᓂ 12.4.1 ᐊᒻᒪᓗ 12.4.4 ᐊᖏᖃᑎᒌᒍᑎᖏᓐᓂᑦ ᐅᑯᐊ ᐃᓄᖏᑕ ᓄᓇᕗᒥᑦ 

ᓄᓇᓕᖑᖅᑎᑕᐅᓯᒪᔪᓂᒃ ᐊᒻᒪᓗ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᓗᓂ ᑲᓇᑕᒥᑦ (ᓄᓇᕗᑉ 

ᐊᖏᖃᑎᒋᒍᑎᑦ) ᐊᒻᒪᓗ ᐊᕕᒃᓯᒪᓂᖓ 87 ᓄᓇᕗᒻᒥᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᒪᓕᒐᕐᔪᐊᖅ ᑲᓇᑕᒥᑦ 2013, ᑎᑎᕋᖅᓯᒪᓂᖓ 14, ᐊᕕᒃᓯᒪᓂᖓ 2 

(NuPPAA), ᑖᒃᑯᐊ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᖅᐳᑦ ᕿᒥᕐᕈᓂᖏᓐᓂᒃ ᑖᔅᓱᒥᖓ 

ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ ᐊᒻᒪᓗ ᑐᓂᓯᓯᒪᓪᓗᑎᒃ ᑎᑎᖅᑲᖁᑎᓄᑦ ᓇᐃᓴᐅᑎᒥᒃ 22YN023 – ᐊᑏ 

ᓇᓗᓇᐃᖃᑦᑕᖅᓯᐅᒃ ᑖᓐᓇ ᑎᑎᖅᑲᖁᑎᓄᑦ ᓇᐃᓴᐅᑎ ᐊᑕᖏᖅᑐᓂᑦ ᓯᕗᓂᒃᓴᑦᑎᓐᓂᑦ ᐊᒃᑐᐊᔪᓄᑦ 

ᑎᑎᕋᖃᑦᑕᐅᑎᔾᔪᑎᓄᑦ. 

 

ᑐᓴᕈᑎᑦ ᑐᒃᓯᕋᐅᑕᐅᔪᐃᑦ 

ᑕᒫᓂ ᐊᐃᕆᓕ 14, 2022, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᕐᒪᑕ ᑕᐃᓐᓇ 

ᑐᒃᓯᕋᐅᑎᓕᐅᖅᓯᒪᔪᖅ ᐱᔭᕇᒃᓯᖁᓗᒍ ᖃᕋᑕᐅᔭᒃᑯᑦ ᑐᒃᓯᕋᐅᑎᓂᒃ ᑕᑕᑎᕆᐊᓕᖕᓂᑦ ᓄᓇᕗᑦ 

ᐊᕙᑎᓕᕆᔨᒃᑯᑦ ᑲᑎᒪᔨᑯᖏᑕ (NIRB) ᑭᒃᑯᓕᒫᓄᑦ ᐊᑎᓕᐅᕐᕕᑦ ᐱᓕᕆᔾᔪᑎᖏᑎᒍ ᐊᒻᒪᓗ ᐱᔭᐅᓚᕆᖁᓗᒋᑦ, 

ᐅᖃᒃᓯᒪᓂᖏᑦ ᐊᕕᒃᓯᒪᓂᖓ 144(1) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

mailto:z.shi@bham.ac.uk

ᒪᓕᒐᕐᒥᑦ (NuPPAA), ᑕᐃᓐᓇ ᐊᒥᒐᖏᑦᑐᖅ ᑐᓴᐅᒪᔪᑎᒃᓴᖅ ᐱᔭᐅᑎᑕᐅᓱᖑᕗᖅ ᐃᓱᒪᓕᐅᕈᑕᐅᖁᓗᒍ 

ᑎᑭᐅᒪᔪᓐᓇᖅᑕᖓᒍᑦ ᓴᓇᔭᒃᓴᐅᑉ ᐱᓕᕆᐊᖑᓂᖏᑕ ᑐᒃᓯᕌᖑᔪᑦ ᐊᒻᒪᓗ ᖃᐅᔨᓴᖅᑕᐅᒋᐊᓕᕐᓗᓂ.   

 

ᑭᖑᓂᖓᒍᑦ ᐱᓕᕆᒋᐊᓚᐅᖏᓐᓂᖏᓐᓂᑦ ᐱᐊᓂᒃᑕᐅᑦᑎᐊᖅᓯᒪᓂᕐᒧᑦ ᖃᐅᔨᓴᖅᓂᖃᖅᑎᓪᓗᒋᑦ ᑐᒃᓯᕋᐅᑏᑦ 

ᑐᓂᔭᐅᓚᐅᑎᓗᒋᑦ ᐅᓇᐅᑎᓪᓗᒍ ᐊᐃᕆᓕ 26, 2022, ᑖᒃᓇᙵᑦ ᐱᓇᔪᒃᑐᓂᑦ, ᑖᒃᑯᐊ ᓄᓇᕗᒻᒥᑦ 

ᐊᕙᑎᓂᕆᔨᒃᑯᑦ ᑲᑎᒪᔨᖏᑦ ᖃᐅᔨᓚᐅᕐᒪᑕ ᑕᐃᓐᓇ ᑐᒃᓯᕋᐅᑦ ᐃᓗᓕᖃᖏᒻᒪᑦ ᐱᔭᐅᓯᒪᔭᕆᐊᓕᖕᓂᑦ 

ᑐᓴᐅᒪᔾᔪᑎᓂᒃ ᑖᒃᑯᐊ ᓄᓇᕗᒻᒥᑦ ᐊᕙᑎᓂᕆᔨᒃᑯᑦ ᑲᑎᒪᔨᖏᑦ ᐱᓕᕆᓂᕆᓇᔭᖅᑕᖏᑦ ᕿᒥᕐᕈᓂᖏᓄᑦ 

ᐊᒻᒪᓗ ᐅᓇᐅᑎᓪᓗᒍ ᐊᐃᕆᓕ 27, 2022, ᑐᒃᓯᕋᓚᐅᕐᒪᑕ ᐱᓇᔪᒃᑐᓂᑦ ᑐᓂᓯᖁᔨᓪᓗᑎᒃ ᑲᑎᒪᔨᓄᑦ 

ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ ᐱᓕᕆᔪᓐᓇᖁᓪᓗᒋᑦ ᕿᒥᕐᕈᓂᖏᓐᓂᒃ ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ. 

ᐅᓇᐅᑎᓪᓗᒍ ᒪᐃ 3, 2022, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ ᐱᔭᐅᔭᕆᐊᖃᖅᑐᓂᒃ 

ᑐᓴᐅᒪᔾᔪᑎᒃᓴᓂᑦ ᐊᒻᒪᓗ ᐱᓕᕆᓯᒋᐊᖅᖢᑎᒃ ᕿᒥᕐᕈᓂᕐᒥᒃ ᒪᓕᒡᓗᒋᑦ ᐃᓚᖓ 3 ᑖᒃᑯᓇᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

 

ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑕᑯᒋᐊᕐᓂᖅ 

ᐱᓕᕆᐊᑉ ᑐᕋᒐᕆᓂᐊᖅᑕᖏ:   

ᐊᑕᖏᖅᖢᒋᑦ ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ ᑕᑯᔭᐅᔪᓐᓇᖅᑐᑦ 

ᑕᐃᑲᙵᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕘᓇ 

www.nirb.ca/project/125690. 

 

ᐱᓕᕆᐊᖑᔪᖅ:   Shipping Emissions in the Arctic and North Atlantic Atmosphere 

ᐊᕕᒃᑐᖅᓯᒪᓂᖅ: ᕿᑭᖅᑕᓂ (ᑲᓇᖕᓇᖅ; ᓂᒋᐊ) 

ᓇᒦᓛᕐᓂᖏᑦ: ᕿᑭᖅᑖᓗᐅᑉ ᐃᑭᕋᓴᖓ 

ᖃᓂᓛᖅ ᓄᓇᓕᒃ: ᖃᐅᔨᓇᓱᐊᖅᑎᓄᑦ ᐅᒥᐊᕐᔪᐊᖅ Discovery (ᖃᐅᔨᔭᕆᐅᖅᓯᓂᖅ) 

ᖃᓂᒋᔭᖏᑎᒎᓚᕐᒪᑦ ᒥᑦᑎᒪᑕᓕᐅᑉ, ᑲᖏᖅᑐᒑᐱᐅᑉ, ᕿᑭᖅᑕᕐᔪᐊᑉ, 

ᐸᓐᓂᖅᑑᑉ, ᐊᒻᒪᓗ ᐃᖃᓗᐃᑦ ᓇᔪᒐᖏᑕ ᐊᒃᑐᖅᑕᐅᓯᒪᔪᑦ, 

ᑕᒫᓂᖏᓐᓇᕐᓗᓂ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᐊᒃᑐᖅᓯᑦᑕᐃᓕᒪᓗᓂ 

ᓯᑯᓂᑦ ᐃᔾᔪᓂᖅᓴᓂᒃ 1/10 ᐃᒪᕕᖕᒥ ᓯᑯᓂᑦ. 

ᓇᐃᓈᖅᓯᔾᔪᑎᖓ 

ᓴᓇᔭᒃᓴᐅᖅ 

ᓇᓗᓇᐃᖅᑕᐅᔪᓯᖓᑕ: 

ᐱᓕᕆᐊᖃᕈᒪᔪᖅ ᖃᐅᔨᓴᕈᒪᕗᖅ, ᐆᒃᑐᕋᕐᓗᓂ ᐊᓂᕐᓂᖃᕐᓇᖅᑐᒥ 

ᐳᓪᓚᖓᓂ ᐊᒻᒪ ᐊᓂᕐᓂᖃᕐᓇᖅᑐᒥ ᖃᓄᐃᓕᖓᓂᖓᓂ, ᐃᒪᕕᖕᒥ 

ᖃᐅᔨᓴᒐᒃᓴᓂᒃ, ᐊᒻᒪ ᐃᖅᑲᖓᓂ ᓄᓇᙳᐊᓕᐅᕐᓂᕐᒥᒃ ᓴᖅᑭᑎᑦᑎᓂᕐᒧᑦ 

ᑭᒡᓕᒋᓂᐊᖅᑕᖓᓂ ᖃᓄᐃᓕᖓᓂᐅᓂᐊᖅᑐᒥ ᓂᕆᐅᒋᔭᐅᔪᓄᑦ 

ᐊᓯᔾᔨᖅᑐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᖃᐅᔨᓴᖅᑎᓪᓗᒋᑦ 

ᐅᒥᐊᕐᔪᐊᒃᑯᑦ. 

ᓴᓇᔭᒃᓴᐅᑦ ᑐᒃᓯᕌᒍᓂᖓᑕ 

ᐱᔭᕆᒃᑕᐅᓯᒪᕕᐅᖁᔭᐅᓂᖓ: 

ᒪᐃ 2022 - ᔫᓐ 2022ᒧᑦ 

 

ᒪᓕᓪᓗᒍ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᐳᖅ ᐅᑯᓂᖓ 

ᐱᓕᕆᓂᐅᔪᓂᑦ, ᐱᓕᕆᓂᐅᔪᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 

http://www.nirb.ca/project/125690

▪ ᐃᖏᕐᕋᓗᑎᒃ ᑕᐅᕙᙵᑦ ᕋᐃᒃᔭᕕᒃᒥᑦ, ᐊᐃᔅᓛᓐᒥᑦ, ᐃᖏᕐᕋᓗᑎᒃ ᑕᒪᐅᓇ ᕿᑭᖅᑖᓗᑉ ᐃᑭᕋᓴᖓᒍᑦ ᐊᒻᒪᓗ 

ᓛᐸᑐᐊᑉ ᐃᒪᕕᖓᒍᑦ, ᐊᒻᒪᓗ ᑎᑭᓪᓗᑎᒃ ᓴᓪᓖᓄᑦ, ᖁᐃᑉ ᓄᓇᖓᓂᑦ (UK) ᑭᓴᓚᐅᖅᓯᒪᖏᓪᓗᑎᒃ 

ᐅᒡᕙᓗᓂᑦ ᓄᖃᓚᐅᖅᓯᒪᖏᓪᓗᑎᒃ ᓄᓇᓄᑦ; 

▪ ᐊᑐᕋᔭᕐᓗᑎᒃ ᐃᓄᖃᖏᑦᑐᑦ ᐊᐅᓚᑕᒐᑐᐃᓐᓇᕐᓂᑦ ᓄᐊᑦᑎᓗᑎᒃ ᖃᖓᑕᔪᒃᑯᑦ ᖃᐅᔨᓴᒐᒃᓴᓂᑦ; 

▪ ᐊᑐᕐᓗᑎᒃ ᒪᕐᕉᖕᓂᒃ (2) ᐅᒥᐊᕐᔪᐊᒥᑦ−ᑲᑎᑕᐅᓗᓂ ᐊᑭᐊᑎᑦᑎᔾᔪᑎ ᑕᐃᒪᙵᓕᒫᑦ ᓄᐊᑦᑎᔾᔪᑕᐅᓗᓂ 

ᐃᑎᓂᖅᓯᐅᖅᑕᐅᓂᖏᓐᓂᑦ ᐆᒃᑐᒃᑐᕋᒃᑕᐅᓗᑎᒃ ᐊᒻᒪᓗ ᓄᓇᙳᐊᓕᐊᖑᓗᓂ ᐃᒪᕕᐅᑉ ᐃᖅᑲᖓ; ᐊᒻᒪᓗ. 

▪ ᐊᑐᓪᓗᑎᒃ ᐊᖅᑯᑎᒋᔭᒥᖕᓂ ᖃᐅᔨᓴᒐᒃᓴᓕᐅᕐᓗᑎᒃ ᐱᓕᕆᔾᔪᑎᒧᑦ (ᑕᐃᒪᖓᓕᒪᖅ ᐃᒪᖅ ᖃᐅᔨᓴᖅᑕᐅᓗᓂ) 

ᐊᒻᒪᓗ ᑕᒫᖓᑦᖤᐊᑎᒋ ᖄᖓᓂᑦ ᐃᒪᐅᑉ ᖃᐅᔨᓴᒐᒃᓴᓕᐅᖅᐸᒡᓗᑎᒃ ᓄᐊᑦᑎᓗᑎᒃ ᐃᒪᕕᐅᑉ ᐃᒪᖓᓄᑦ 

ᖃᐅᔨᓴᒐᒃᓴᓂᑦ. 

ᐃᓚᐅᓂᖓ ᐅᕙᓗᕙ ᐃᓚᐅᖏᓂᖓ ᑐᕋᒐᓕᐅᕐᓂᐅᑉ ᑲᑎᑕᐅᓂᖏᑕ 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐱᓕᕆᐊᖑᔪᒃᓴᒥ. 

ᓴᖅᑭᓐᓇᔭᖅᑐᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᒋᐊᕐᓂᖏᑦ ᕿᒥᕐᕈᓗᓂᔾᔪᒃ ᐱᓕᕆᐊᖅ 

ᑐᙵᕕᖃᕐᓗᑎᒃ ᐊᖏᓂᖓᓂᒃ ᓇᓗᓇᐃᔭᖅᓯᒪᔪᓂᒃ ᖁᓛᓂᑦ. 

 

ᑐᒃᓯᕋᕐᓂᖅ ᐅᖃᐅᓯᒃᓴᕆᔭᐅᔪᓂᒃ 

ᑎᑎᕋᖅᑕᐅᓯᒪᔪᓕᒫᑦᓯᐊᕐ ᑎᑭᐅᑎᓯᒪᓕᖅᑐᑦ ᐅᖃᓕᒫᖅᑕᐅᔪᓐᓇᖅᑐᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᖏᑦᑕ 

ᖃᕆᑕᐅᔭᖅᑎᒍᑦ ᐃᓄᖕᓄᑦ ᑕᑯᒋᐊᖅᑕᕐᕕᐅᖃᑦᑕᕈᓐᓇᖅᑐᒥ  ᐅᕙᓂ www.nirb.ca/project/125690 

ᐃᓚᖃᓯᐅᑎᓗᒍ:  

 
▪ Environmental Impact Assessment;  

▪ SEANA-M Phase Cruise Instrumentation for Canada 

▪ Project Description 

▪ NPC Conformity Determination 

▪ NIRB Application  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᐅᑯᓂᖓ ᕿᒥᕐᕈᓂᕐᒧᑦ ᑲᔪᓯᓂᕐᓄᑦ ᐊᒃᑐᐊᔪᑦ 

ᑎᑎᕋᖃᑦᑕᐅᑎᓃᑦ ᐊᒻᒪᓗ ᖃᕆᑕᐅᔭᒧᐊᖅᑲᕐᓗᓂᔾᔪᒃ ᐊᒃᑐᐊᔪᑦ ᑎᑎᖅᑲᖁᑏᑦ ᑖᒃᑯᓄᖓ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖁᓪᓗᒋᑦ. 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᒃᑲᓐᓂᑐᐃᓐᓇᕆᐊᓖᑦ ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ 

ᖃᖓᑐᐃᓐᓇᖅ ᑲᔪᓯᕙᓪᓕᐊᓂᖃᖅᑎᓪᓗᒋᑦ.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᖃᓯᐅᔾᔨᔪᑦ ᐃᓚᒋᔭᐅᔪᓂᒃ ᐊᒻᒪᓗ ᕼᐋᒪᓚᐅᔪᓂᒃ 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐅᑯᓄᖓ University of Birmingham ᐱᓕᕆᐊᖅ ᑐᒃᓯᕋᖅᑕᐅᔪᖅ ᐆᒥᖓ 

ᑎᑎᖅᑲᒥᑦ ᐊᑕᔪᖅ, ᐊᒻᒪᓗ ᖃᐃᖁᔨᖃᑦᑕᖅᓯᒪᔪᒍᑦ ᐱᔪᒥᒍᓱᒃᑐᓂᒃ ᐃᓚᒋᔭᐅᔪᓂᒃ 

ᐅᖃᐅᓯᒃᓴᖃᕐᕕᖃᖁᔨᓪᓗᑕ ᑖᒃᑯᓄᖓᑦᑎᐊᒻᒪᕆᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐅᓇᙳᓚᐅᖅᑳᖅᑎᓐᓇᒍ ᒪᐃ 20, 2022.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᔫᒐᓗᐊᑦ ᐃᓚᒋᔭᐅᔪᓂᖔᖅᑐᓂᑦ ᐅᖃᐅᓯᒃᓴᓂᒃ ᐊᒃᑐᐊᔪᓂᒃ 

ᐅᑯᓄᖓ: 

http://www.nirb.ca/project/125690

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐃᓱᒫᓗᖕᓇᖅᑐᖃᕐᕕᐅᓇᔭᕐᒪᖔᑦ ᐃᓄᓕᒫᓄᑦ 

ᐃᓱᒫᓘᑎᓪᓗᐊᑕᐅᔪᓂᑦ; ᐊᒻᒪᓗ ᑕᐃᒪᐃᑉᐸᑦ, ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᓄᓇᒧᑦ−ᐱᓕᕆᔾᔪᓯᖓᓐᓂ 

ᐅᕝᕙᓘᓐᓃᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᐊᒃᑐᐃᓂᐅᔪᓄᑦ ᓇᔪᖅᑕᐅᔪᓂ 

ᐆᒪᔪᓄᑦ ᐅᕝᕙᓘᓐᓃᑦ ᐃᓄᖕᓄᑦ ᐊᖑᓇᓱᖕᓕᕐᒧᑦ ᖃᓄᐃᓕᐅᕈᑕᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐃᒪᐃᒃᑲᓗᐊᖅᐸᑦ ᐱᓕᕆᐊᒧᑦ ᑐᒃᓯᕋᖅᑕᐅᔪᖅ ᖃᓄᐃᑦᑑᓂᖓ ᐱᑕᖃᑐᐃᓐᓇᕆᐊᖃᖅᐸᑦ 

ᐊᒃᑐᐃᓂᕐᓗᖕᓂᐅᓇᔭᖅᑐᓂᒃ ᖁᕝᕙᓯᒃᐸᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᒻᒪᓗ 

ᐊᒃᓱᐊᓘᖅᑎᑦᑎᑦᑕᐃᓕᒪᔪᓐᓇᖅᐸᑕ ᖃᐅᔨᒪᔭᐅᔪᓄᑦ ᓱᓇᒃᑯᑖᓄᑦ, (ᐊᒻᒪᓗ ᑐᓂᓯᓗᑎᒃ 

ᐃᒪᐃᑦᑑᔪᓐᓇᕐᓂᖏᑦ ᐊᒃᓱᐊᓘᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ); ᐊᒻᒪᓗ 

▪ ᑭᓱᑐᐃᓐᓇᑦᑎᐊᑦ ᐱᒻᒪᕆᐅᔪᑦ ᐃᓚᒋᔭᐅᔪᓄᑦ ᐱᔾᔪᑎᓕᖕᒥᑦ ᐱᓕᕆᐊᒃᓴᒧᑦ ᑐᒃᓯᕋᕐᓂᐅᔪᒥᑦ. 

 

ᐊᑏ ᖃᐅᔨᒪᒋᑦᑎ ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ, 

ᐱᓕᕆᐊᖅ ᑲᔪᓯᓇᔭᖅᐊᑦ, ᐊᑦᑕᑕᖅᑎᑕᐅᓯᒪᔪᑦ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ ᐊᒻᒪᓗ 

ᐅᖃᐅᓯᒃᓴᖃᕐᕕᐅᔪᓐᓇᖅᖢᑎᒃ (ᐃᓚᓕᐅᔾᔭᐅᓯᒪᔪᖅ A). 

 

ᐅᖃᕐᕕᐅᔪᒃᓴᐅᑉ ᓇᓗᓇᐃᒃᑯᑎᖓ 

ᐊᑎ ᓇᒃᓯᐅᑎᒃᑭᑦ ᐅᖃᐅᓯᒃᓴᑎᑦ ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᕐᖐᓐᓈᕈᓐᓇᐅᑎᖓᒍᑦ ᐅᕘᖓ info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ 

ᐊᓛᒃᑰᖅᑐᑦ ᐱᓕᕆᐊᒧᑦ ᑎᑎᕋᖅᓯᕝᕕᖏᓐᓄᑦ ᑖᔅᓱᒧᖓ ᖃᐅᔨᓴᕐᓂᕐᒧᑦ ᑕᐃᑲᓂ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕗᖓ www.nirb.ca/project/125690. 

 

ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᕕᑦ, ᐅᖃᖅᑕᐃᓕᒋᑦᑎᐊᖅᑐᑎᑦ ᐊᑎᓕᐅᖅᓯᒪᔪᒧᑦ ᐅᕗᖓ 

(867) 983-4603 ᐅᕝᕙᓘᓐᓃᑦ cpelletier@nirb.ca. 

mailto:info@nirb.ca
http://www.nirb.ca/project/125690
mailto:cpelletier@nirb.ca

ᓱᓕᓪᓗᖓ, 

 

 
 

Caitlin Pelletier 

ᐊᕙᑎᓕᕆᓂᕐᒨᖓᔪᓗᑦ ᐅᖃᐅᔾᐃᔨ I 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᑐᓂᔭᐅᖃᓯᐅᑎᔪᑦ:  ᐃᓚᓕᐅᔾᔭᐅᓯᒪᔪᖅ A: ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ 

ᒪᓕᒋᐊᓖᑦ 

 

ᐃᓚᓕᐅᑎᓯᒪᔪᑦ (4): ᑭᒃᑯᓕᒫᓄᑦ ᖃᐅᔨᒃᑲᐃᔾᔪᑎ ᕿᒥᕐᕈᔭᐅᓂᖓᓄᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

  ᐅᖃᐅᓯᒃᓴᓄᑦ ᑕᑕᑎᕆᐊᓖᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

 

ᐊᔾᔨᖓᓂ ᐅᕗᖓ: ᑐᓂᐅᖃᐃᕕᐅᒐᔭᖅᑐᓂᑦ ᑎᑎᖅᓯᕕᒃ 

 Stephen Williamson Bathory, Qikiqtani Inuit Association 

 Jared Ottenhof, Qikiqtani Inuit Association 

 Joel Fortier, Qikiqtani Inuit Association 

 Chris Spencer, Qikiqtani Inuit Association 

 Agnes Simonfalvy, Government of Nunavut 

 Alasdair Beattie, Fisheries and Oceans Canada 

 Tracey McCaie, Crown-Indigenous Relations and Northern Affairs 

ᐃᓚᓕᐅᔾᔭᐅᓯᒪᔪᖅ A: ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ 

ᒪᓕᒋᐊᓖᑦ 

 

ᒪᓕᒡᓗᒋᑦ ᑎᑎᖅᕋᖅᓯᒪᔪᑦ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ ᐃᒪᐃᑦᑐᑦ, 

ᑲᔪᓯᓇᔭᕐᓂᖅᐸᑦ ᐱᓕᕆᐊᖅ, ᐃᒪᐃᖁᔭᐅᑐᐃᓐᓇᕆᐊᓖᑦ ᐃᓚᓕᐅᔾᔭᐅᓗᑎᒃ ᓇᓕᐊᖕᓄᑐᐃᓐᓇᖅ 

ᐊᖏᖅᑕᐅᓇᔭᕐᓂᖅᐸᑦ. 

 

ᑕᒪᐃᑎᒍᑦ  

1. University of Birmingham (ᑐᔅᓯᕋᐅᑎᓕᐅᖅᑐᖅ) ᐱᓯᒪᑦᑏᓐᓇᕆᐊᓕᒃ ᐊᔾᔨᖓᓂ ᐱᓕᕆᐊᒧᑦ 

ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᐊᐅᓚᓂᖓᓄᑦ ᖃᖓᒃᑯᓕᒫᖅ ᐊᒻᒪ ᐱᔭᔅᓴᐅᑎᓪᓗᒍ 

ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

2. ᐱᓇᔪᒃᑐᑦ ᐊᐅᓚᓂᖃᓪᓗᐊᖅᑐᑦ ᒪᓕᒡᓗᑎᒃ ᐊᑕᖏᖅᓗᖏᑦ ᐊᖏᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᖃᖁᑎᓂᑦ ᑐᓂᔭᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ (ᓄᓇᕗᑦᒥ ᐸᕐᓇᐃᔩᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 

149759), ᑖᒃᑯᓄᖓ ᐃᖃᓗᓕᕆᔩᑦ ᐃᒪᕐᒥᐅᑕᓕᕆᔩᓪᓗ, ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ (ᖃᕆᑕᐅᔭᒃᑯᑦ ᑕᑕᑎᕆᐊᓕᒃ, ᒪᐃ 3, 2022; ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(NIRB) ᑐᒃᓯᕋᐅᑎᑦ ᑐᓂᔭᐅᖃᓯᐅᑎᔪᑦ, ᒪᐃ 3, 2022. ᐅᑯᐊ ᑐᑭᓯᒋᐊᕈᑏᑦ ᐱᔭᔅᓴᐅᔭᕆᐊᓖᑦ 

ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

3. ᑐᒃᓯᕋᖅᑐᑦ ᐊᐅᓚᑦᑎᓂᐊᖅᐳᑦ ᐃᓂᐅᔪᒥᑦ ᒪᓕᒡᓗᑎᒃ ᑕᒪᒃᑭᓄᑦ ᐊᑐᖅᑐᓄᑦ ᒪᓕᒐᕐᓂ, ᒪᓕᒋᐊᓂᖕᒥᑦ ᐊᒻᒪ 

ᐊᔪᕆᖅᓯᐅᓯᒪᔪᓂᑦ.  

4. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑎᑭᑦᑎᓂᖓᓄᑦ ᐊᑐᐊᒐᕐᓂᑦ ᐊᒻᒪ/ᐅᕝᕙᓘᓐᓃᑦ ᑭᓪᓕᖏᓐᓂᑦ 

ᐋᖅᑭᑦᑕᐅᓯᒪᔪᓂᑦ ᐅᕙᓂ ᐱᔪᓐᓇᐅᑎᖃᖅᑎᑦᑎᔪᑦ ᑎᒥᐅᔪᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ ᓚᐃᓴᓐᓰᑦ 

ᐱᑕᖃᕆᐊᖃᖅᑎᑕᐅᔪᑦ ᐱᓕᕆᐊᒧᑦ.  

5. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐃᖅᑲᓇᐃᔭᖅᑎᓕᒫᑦ, ᐃᖅᑲᓇᐃᔭᖅᑏᑦ ᐊᒻᒪ ᑳᓐᑐᕌᖅᑏᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᕐᓗᑎ ᐱᒋᐊᓚᐅᖅᑎᓐᓇᒋᑦ ᐱᓕᕆᐊᒧᑦ ᐱᓕᕆᔭᓕᒫᖑᔪᑦ, ᐊᒻᒪ 

ᖃᐅᔨᒪᑎᑕᐅᔭᕆᐊᓖᑦ ᐊᑕᖏᕐᓗᒋᑦ ᐊᐅᓚᓂᖏᓐᓄᑦ ᐸᕐᓇᑏᑦ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᑐᐊᒐᐃᑦ 

ᐊᒻᒪ ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᔭᖏᑦ ᐊᑦᑐᐊᓂᓖᑦ ᐱᓕᕆᐊᒧᑦ. 

ᑰᒐᓛᑦ/ᐃᒪᐃᑦ (ᐱᖃᓯᐅᑎᓪᓗᑎ ᐃᒥᑦᑎᐊᕙᐃᑦ ᐊᒻᒪ ᑕᕆᐅᕐᒥ ᐃᒪᖏᑦ) 

6. ᑐᔅᓯᕋᐅᑎᓕᐅᖅᑐᖅ ᐃᓗᐊᓅᖅᓯᔭᕆᐊᖃᖏᑦᑐᖅ, ᐅᕝᕙᓘᓐᓃᑦ ᐱᔪᓐᓇᑎᑦᑎᓗᓂ ᐃᓗᐊᓅᖅᑕᐅᔪᓂᑦ 

ᖃᓄᐃᑦᑐᑐᐃᓐᓇᕐᓂᑦ ᐅᖅᓱᐊᓗᓐᓂᑦ, ᐃᓚᐅᕈᑎᓂᑦ, ᐊᑦᑕᑯᓂᑦ (ᐱᖃᓯᐅᑎᓪᓗᓂ ᐊᑐᕇᖅᓯᒪᔪᑦ ᐃᒦᑦ) 

ᐅᕝᕙᓘᓐᓃᑦ ᐃᖅᑲᖓᓄᑦ ᖃᓄᐃᑦᑐᑐᐃᓐᓇᕐᓂᑦ ᐃᒪᐅᔪᓂᑦ. ᑐᔅᓯᕋᐅᑎᓕᐅᖅᑐᖅ ᐱᓯᒪᑦᑎᔭᕆᐊᓕᒃ 

ᑐᐊᕕᕐᓇᖅᑐᓄᑦ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᓂᕐᒧᑦ ᐸᕐᓴᐅᒻᒥᑦ ᐊᖏᖅᑕᐅᓯᒪᓗᓂ ᓈᒻᒪᑦᑐᒧᑦ 

ᐱᔪᓐᓇᐅᑎᖃᖅᑐᒧᑦ ᑎᒥᐅᔪᒧᑦ(ᓄᑦ). 

ᐃᒋᑕᒃᓴᑦ ᑲᒪᒋᔭᐅᓂᖏᑦ  

7. ᑐᔅᓯᕋᐅᑎᓕᐅᖅᑐᖅ ᐊᐅᓚᒋᐊᖃᖅᑕᖏᑦ ᐊᑕᖏᖅᑐᒋᑦ ᐊᑦᑕᓇᖅᑐᑦ ᐊᒻᒪ ᐊᑦᑕᓇᖏᑦᑐᑦ ᐊᑦᑕᑯᓂᑦ 

ᐱᖃᓯᐅᑎᓪᓗᑎ ᓂᖀᑦ, ᐊᑦᑕᑯᐃᑦ, ᓴᓃᑦ ᐅᓱᐊᓗᒻᒦᖔᖅᓯᒪᔪᑦ ᐃᓚᐅᕈᑏᑦ (ᓲᕐᓗ, ᐅᖅᓱᖅᑎᕈᑏᑦ, ᒑᓰᑦ, 

ᒐᓚᐃᑳ ᑯᐊᕈᓐᓇᖏᑦᑐᖅ) ᐊᑐᕐᓂᖃᕐᓗᓂ ᐊᕙᑎᒨᖅᑎᑦᑕᐃᓕᑎᑦᑎᓂᕐᒧᑦ ᐊᒻᒪ ᐱᔭᔅᓴᐅᓂᖏᓐᓄᑦ 

ᐆᒪᔪᓄᑦ ᖃᖓᒃᑯᓕᒫᖅ ᑭᓯᐊᓂ ᓈᒻᒪᑦᑐᒥᑦ ᐃᒋᑕᐅᓗᓂ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᓕᕆᕕᒻᒧᑦ.  

ᐅᖅᓱᐊᓗᐃᑦ ᐊᒻᒪᓗ ᐃᓚᐅᕈᑎᒃᓴᓂᑦ ᑐᖅᑯᐃᓂᖅ  

8. ᑐᔅᓯᕋᐅᑎᓕᐅᖅᑐᖅ ᐱᑕᖃᕆᐊᓕᒃ ᑯᕕᔪᖃᖅᑐᓄᑦ ᑐᐊᕕᕐᓇᖅᑐᓄᑦ ᐸᕐᓇᐅᒻᒥᑦ ᐅᖅᓱᐊᓗᖃᕐᕕᓕᒫᓂᑦ 

ᐅᕝᕙᓘᓐᓃᑦ ᐊᐅᓪᓛᕐᕕᒋᔭᐅᔪᓂᑦ ᓇᒦᓐᓂᖏᓐᓂ ᐊᒻᒪ ᓇᓗᓇᐃᖅᓯᔭᕆᐊᓕᒃ ᓈᒻᒪᑦᑐᒥ ᑯᕕᔪᖃᖅᑐᓄᑦ 

ᖃᓄᐃᓕᓯᒋᐊᓂᕐᒧᑦ ᓱᓇᒃᑯᑖᓂᑦ ᐊᒻᒪ ᓴᓗᒻᒪᖅᓴᐃᓂᕐᒧᑦ ᓱᓇᒃᑯᑖᑦ ᐊᑐᐃᓐᓇᐅᑎᐊᕐᓗᑎ.  

9. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐆᒪᔪᓂᑦ ᕿᒫᑎᑦᑎᔾᔪᑏᑦ ᐊᑐᖅᑐᑕᐅᓗᑎ ᑯᕕᔪᖃᖅᑎᓪᓗᒍ 

ᐆᒪᔪᐃᑦ (ᓄᓇᒥᐅᑕᐃᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ) ᐊᒻᒪ ᐅᑎᖅᑕᖃᑦᑕᖅᑐᑦ ᑎᒻᒥᐊᑦ ᓱᕈᖅᑎᑕᐅᖁᓇᒋᑦ. 

10. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑯᕕᔭᐅᔪᓕᒫᑦ ᐅᖅᓱᐊᓗᐃᑦ ᐅᕝᕙᓘᓐᓃᑦ ᐊᓯᖏᑦ 

ᐊᑦᑕᓇᕈᑎᖃᖅᑎᑦᑎᔪᑦ 100 ᓖᑕᓂᑦ ᐅᕝᕙᓘᓐᓃᑦ ᐊᖏᓂᖅᓴᓂᑦ ᑐᓴᖅᑎᑦᑎᒍᑕᐅᑦᑕᐅᑎᒋᒋᐊᓖᑦ 24 

ᐃᑲᕋᓄᑦ ᑯᕕᔪᖃᖅᑐᓄᑦ ᐅᕐᑲᓚᕕᖓ ᐅᕙᓂ (867) 920-8130. 

ᓂᕐᔪᑎᑦ − ᑕᒪᐃᑎᒍᑦ  

11. ᑐᔅᓯᕋᐅᑎᓕᐅᖅᑐᖅ ᐊᖏᔫᒥᑦ ᐊᓯᔾᔩᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᓱᕋᑦᑎᓗᓂ ᐅᕝᕙᓘᓐᓃᑦ ᓱᕋᑦᑎᕆᓗᓂ 

ᐆᒪᔪᓄᑦ ᓇᔪᖅᑕᐅᕙᑦᑐᓄᑦ ᐱᓕᕆᓂᖃᖅᑎᓪᓗᒋᑦ ᑖᔅᓱᒥᖓ ᐊᐅᓚᓂᖓᓂᑦ ᑭᓯᐊᓂ ᐱᔪᓐᓇᖅᑎᑕᐅᒍᓂ 

ᓈᒻᒪᑦᑐᒧᑦ ᐱᔪᓐᓇᑎᑦᑎᔪᓂᑦ ᑎᒥᐅᔪᓄᑦ.  

12. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᖃᖏᑦᑐᖅ ᒪᓕᔅᓴᕐᓗᓂ, ᑕᖃᑎᑦᑎᓗᓂ, ᐸᕕᓴᐅᓗᓂ ᐅᕝᕙᓘᓐᓃᑦ 

ᖃᓄᐃᓘᕐᓗᓂᒋᑦ ᐆᒪᔪᐃᑦ. ᑕᒪᓐᓇ ᐃᓚᖃᖅᐳᖅ ᐅᐃᔾᔮᕐᓂᕐᒧᑦ, ᒪᓕᒃᓴᕐᓂᕐᒧᑦ, ᖁᓛᒍᑦ ᖃᖓᑕᓂᕐᒧᑦ 

ᒪᓕᒃᑐᒥᑦ ᐅᕝᕙᓘᓐᓃᑦ ᖃᓄᑐᐃᓐᓇᒥᑦ ᐸᒡᕕᓵᕆᓂᕐᒥᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᕖᓵᕆᓂᕐᒥᑦ ᐊᒥᓱᓂ 

ᑲᑎᙵᓂᐅᔪᓂᑦ ᓂᕐᔪᑎᓂᑦ.  

13. ᑐᒃᓯᕋᖅᑐᑦ ᐊᖑᓇᓱᒋᐊᖃᙱᓚᑦ ᐃᖃᓗᒐᓱᒡᓗᑎᓘᓐᓃᑦ ᑭᓯᐊᓂ ᓈᒻᒪᒃᑐᓂ ᓄᓇᕗᒻᒥ 

ᐱᔪᓐᓇᕐᓂᖃᕈᑎᖃᕐᓗᑎᒃ.  

ᑎᖕᒥᐊᑦ ᐅᑎᖅᑕᖅᐸᒃᑐᑦ ᐊᒻᒪᓗ ᑎᖕᒥᐊᑦᐸᒡᕕᓵᕆᔭᐅᓂᖏᑦ  

14. ᑐᔅᓯᕋᐅᑎᓕᐅᖅᑐᖅ ᒪᓕᒋᐊᖃᖏᑕᖏᑦ ᑕᕆᐅᕐᒥᐅᑕᐃᑦ ᑎᒻᒥᐊᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ ᑎᒻᒥᐊᑦ 

ᐃᒪᐅᑉ ᕐᑳᖓᒎᖅᑐᑦ, ᐊᒻᒪ ᖃᓂᔭᕆᐊᖃᖏᑕᖏᑦ ᑖᒃᑯᐊ ᑎᒻᒥᐊᖑᔪᑦ ᑕᑯᔭᐅᒍᑎ ᐃᒪᕐᒥ. 

ᐃᒪᕕᖕᒥ ᐱᓕᕆᓃᑦ 

15. ᐱᓇᔪᒃᑐᑦ ᐃᒪᐃᑦᑕᕆᐊᓖᑦ, ᑕᐃᒪᐃᓕᐅᕆᐅᖅᓴᐅᑎᐅᔪᓐᓇᕌᖓᑕ, ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ 

ᐅᒥᐊᕐᔪᐊᓂᒃ ᐃᓄᐃᓴᒃᖠᓯᒪᖁᓪᓗᒋᑦ ᐊᑕᐅᑦᑎᒃᑯᑦ ᐅᒥᐊᕐᔪᐊᑦ ᐃᖏᕐᕋᔭᖕᓂᖏᑦ ᐱᒻᒪᕆᐅᔪᒥᑦ ᓂᕐᔪᑎᓄᑦ 

ᓇᔪᒐᕐᓂᑦ ᐃᓂᓂᑦ ᐃᒪᐃᑦᑐᓐᓇᖁᓪᓗᒋᑦ ᓂᕐᔪᑏᑦ ᑲᔪᓯᓗᑎᒃ ᐊᑐᕐᓗᓂᔾᔪᒃ ᓇᔪᒐᖅᑎᒃ ᐸᒡᕕᓴᒃᑕᐅᓇᑎᒃ 

(ᓲᕐᓗ ᓇᓪᓗᐊᑕ ᑕᕆᐅᖓ, ᑕᓪᓗᕈᑎᐅᑉ ᐃᒪᖓ, ᕿᙳᐊ, ᐱᓚᑦ ᐃᒪᖓ).  

16. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᓂᐱᖃᓗᐊᕐᔭᐃᖅᓯᒪᓂᐊᖅᑐᑦ ᐊᒻᒪ ᐱᑲᓪᓚᑦᑐᓂᑦ 

ᐅᕝᕙᓘᓐᓃᑦ ᓂᐱᒃᑭᐅᑳᓪᓚᖅᑐᓂᑦ ᐊᑐᖅᑕᐅᓕᒪᒋᐊᓖᑦ, ᑎᑦᑐᓛᕈᑏᑦ ᐅᕝᕙᓘᓐᓃᑦ ᐅᕕᓐᖑᐊᕈᑏᑦ ᐊᒻᒪ 

ᐊᐅᓚᐅᑏᑦ ᓂᐱᖃᓗᐊᖅᑎᑦᑕᐃᓕᒪᑎᓪᓗᒋᑦ ᖁᕝᕙᓯᓐᓂᖏᑦ. 

17. ᐱᓕᕆᔪᒪᔪᖅ ᑲᒪᓇᓱᓐᓂᐊᓐᖏᓚᖅ ᓇᖑᓗᑦᑐᐃᓗᓂᓘᓐᓃᑦ ᐃᒪᕐᒥ ᐆᒪᔪᐃᑦ ᐃᖏᕐᕋᓂᕆᕙᑦᑕᖏᓐᓂᒃ. 

ᑖᓐᓇ ᐱᖃᓯᐅᔾᔨᔪᖅ ᓇᓗᓇᐃᖅᓯᓪᓗᓂ ᐃᖅᑯᒪᐃᓂᕐᒧᑦ ᑭᓪᓕᖓ ᐃᓗᐊᓂ 250 ᒦᑕᐃᑦ ᐊᒻᒪ 

ᒥᑭᓛᕆᔪᓐᓇᖅᑕᖓ 100 ᒦᑕᐃᑦ ᐃᖏᕋᑯᐅᒋᐊᖃᖏᑦᑐᖅ ᑭᓪᓕᖓ ᐃᒪᕐᒥᐅᑕᓂᑦ ᐆᒪᔪᓂᑦ. 

ᓇᓗᓇᐃᖅᑕᐅᓯᒪᓗᓂ ᐃᓂᒋᓂᐊᖅᑕᖏᑦ ᐅᒥᐊᑦ ᓯᔪᓂᐊᒍᑦ ᐊᖅᑯᑎᖓᒍᑦ ᐃᖏᕋᑯᐅᔪᑦ ᐃᒪᕐᒥᐅᑕᓄᑦ 

ᐆᒪᔪᓄᑦ ᐊᒻᒪ ᐅᑕᖅᑭᓗᑎ ᐃᑳᖅᓯᐊᕆᓗᒋᑦ ᐆᒪᔪᐃᑦ ᐱᔪᓐᓇᖅᑎᑕᐅᖏᑦᑐᖅ. 

18. ᐃᒪᕐᒥᐅᑕᐃᑦ ᐆᒪᔪᐃᑦ ᐊᔪᓕᐅᖅᑲᔫᔮᕈᑎ ᐅᕝᕙᓘᓐᓃᑦ ᐸᕕᓴᑦᑕᐅᓗᑎ ᐅᒥᐊᕐᒧᑦ ᐃᖏᕋᓂᖏᓐᓄᑦ, 

ᑐᔅᓯᕋᐅᑎᓕᐅᖅᑐᖅ ᐊᑐᓕᖅᑎᑦᑎᒋᐊᓕᒃ ᓈᒻᒪᑦᑐᓂ ᖃᓄᐃᓕᓯᒋᐊᕈᑎᓂᑦ ᐸᑯᓴᐃᓗᐊᖅᑕᐅᓕᒪᓂᕐᒧᑦ, 

ᐱᖃᓯᐅᑎᓪᓗᑎ ᐃᖏᕋᑎᑕᐅᖑᓐᓃᕐᓂᖏᑦ ᑭᓯᐊᓂ ᐆᒪᔪᐃᑦ ᓅᔅᓯᒪᓕᖅᑎᓪᓗᖏᑦ ᓇᒦᓐᓂᕆᔭᖏᓐᓂ. 

19. ᐱᓇᔪᒃᑐᑦ ᐃᒪᐃᑦᑕᕆᐊᓖᑦ ᐅᖓᓯᖕᓂᖃᕐᓗᑎᒃ 100 ᒦᑕᓂᒃ ᓇᓄᕐᒥᒃ ᑕᑯᖃᑦᑕᐅᑎᓂᖅᑕᖃᖅᐸᑦ ᓄᓇᒥᑦ 

ᐅᕝᕙᓘᓐᓃᑦ ᓯᑯᒥᑦ ᐱᓕᕆᓂᖃᖅᑎᓪᓗᒋᑦ ᐱᓕᕆᐊᒃᓴᓂᒃ ᑕᐃᑲᙵᑦ ᐅᒥᐊᕋᓛᓂᑦ ᐅᕝᕙᓘᓐᓃᑦ ᒥᑭᑦᑐᓂᑦ 

ᐅᒥᐊᕐᓂᑦ; ᐊᑕᖏᕐᓗᒋᑦ ᑕᑯᖃᑦᑕᐅᑎᓃᑦ ᓇᓄᕐᓂᑦ ᑕᐃᒪᐃᑎᑕᐅᑦᑕᐃᓕᓪᓚᕆᒋᐊᓖᑦ ᐊᔪᕐᓇᙱᒃᑳᖓᑦ. 

20. ᑐᔅᓯᕋᐅᑎᓕᐅᖅᑐᖅ ᓄᖅᑲᖅᑎᖏᐊᓕᖏᑦ ᐱᓕᕿᐊᒧᑦ ᐱᓕᕆᓂᓕᒫᖑᔪᑦ ᑐᖁᖓᒧᓂᑦ ᐆᒪᔪᓂᑦ 

ᐅᕝᕙᓘᓐᓃᑦ ᐆᒪᔪᓂᑦ (ᑕᒪᒃᑭ ᐃᒪᕐᒥᐅᑕᐃᑦ ᐊᒻᒪ ᓄᓇᒥᐅᑕᐃᑦ), ᐅᕝᕙᓘᓐᓃᑦ ᐋᓐᓂᖅᓯᒪᔪᒥᑦ ᐆᒪᔪᒥᑦ 

ᑕᑯᔭᐅᔪᓂᑦ ᖃᓄᑐᐃᓐᓇᖅ ᐃᖅᑲᓇᐃᔭᕐᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐱᓕᕆᔭᐅᔪᓂᑦ ᐃᓗᐊᓂ ᐊᒻᒪ 

ᖃᓂᒋᔭᖓᓂ ᑕᕿᐅᕐᒥ ᐃᒪᖏᓐᓂ. ᐱᓕᕿᐊᕆᔭᐅᔪᑦ ᑲᔪᓯᒍᓐᓇᖅᑐᑦ ᐊᑐᓕᖁᔭᐅᒧᒧᑦ 

ᐱᔪᓐᓇᐅᑎᖃᖅᑎᑦᑎᔪᒧᑦ ᑎᒥᐅᔪᓄᑦ.  

21. ᑐᔅᓯᕋᐅᑎᓕᐅᖅᑐᖅ ᑐᓴᖅᑎᑦᑎᒋᐊᓕᒃ ᖃᓄᐃᓐᓂᓕᒫᖑᔪᓂᑦ, ᐋᓐᓂᖅᑐᓂᑦ ᐅᕝᕙᓘᓐᓃᑦ ᑕᑯᔭᐅᔪᓂᑦ 

ᐃᒪᕐᒥᐅᑕᓂᑦ ᐆᒪᔪᓂᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᒧᑦ ᐃᒥᐅᔪᓄᑦ. 

22. ᑐᒃᓯᕋᐅᑎᓕᐅᖅᓯᒪᔪᖅ ᐊᑐᓕᖅᑎᑦᑎᓂᐊᖅᐳᖅ ᐱᓕᕆᒋᐊᕈᑎᒃᓴᓂᒃ ᐋᖅᑭᒃᓱᖅᓯᒪᔪᓂᑦ 

ᐊᒃᓱᐊᓘᕈᓐᓃᖅᑎᑕᐅᖁᓗᒋᑦ ᐊᐅᓚᔾᔭᒃᑎᑕᐅᓂᖏᑦ ᐃᒪᕕᐅᑉ ᐃᖃᖓᓂᑦᑐᑦ ᐃᖃᕐᓗᐃᑦ ᐊᒻᒪᓗ 

ᐃᑎᔪᕐᒥᐅᑕᐃᑦ ᓇᔪᖓᓖᑦ ᐊᒻᒪᓗ ᐃᒪᕕᖕᒥ ᓂᕐᔪᑎᑦ ᐱᓕᕆᐊᖃᒃᑐᖃᒃᑎᓪᓗᒍ ᓴᓇᔭᒃᓴᑦ 

ᐱᓕᕆᐊᖑᓂᖑᓐᓂᑦ ᐃᓗᐊᓂ ᐃᒪᕕᓕᒫᒥ. 

ᐊᓯᖏᑦ 

23. ᑐᒃᓯᕋᖅᑐᑦ ᐅᖃᖃᑎᖃᓪᓗᐊᖅᐳᑦ ᓄᓇᓕᖕᒥᐅᑕᓂᑦ ᐱᔾᔪᑎᖃᖅᑐᒥ ᖃᓄᐃᓕᐅᕐᓂᕆᓂᐊᖅᑕᒥᓂᑦ 

ᐃᓂᐅᔪᒥᑦ ᐊᒻᒪᓗ ᐱᓇᓱᐊᕐᓗᑎᒃ ᐱᒻᒪᕆᐅᔪᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᑐᓴᒐᒃᓴᓂ 

ᐅᖃᐅᔾᔨᔪᓐᓇᖅᑐᓂ ᐱᓕᕆᐊᒃᓴᒧᑦ ᖃᓄᐃᓕᐅᕈᑕᐅᓂᐊᖅᑐᓄᑦ.  

24. ᐱᓕᕆᔪᒪᔪᖅ ᐱᓕᕆᓂᖃᕐᓂᐊᖅᐳᖅ ᓇᖑᓗᑕᐅᓐᖏᓪᓗᑎᒃ ᐃᓄᐃᑦ ᐆᒪᔪᕋᓱᓐᓂᖏᓐᓂᒃ ᓄᓇᒥᓪᓗ 

ᐊᑐᖃᑦᑕᖅᑐᑐᖃᐅᓂᖏᓐᓂᓪᓘᓐᓃᑦ.  

 

 


